Мекеме атауы: Павлодар қ. К.Макпалеев атындағы №4 ЖОМ
Аты – жөні: Салтанат Николаевна Амиргалиева
Лауазымы: Технология пәнінің мұғалімі
Жұмысы өтілі: 13жыл
Санаты: І
Пәні: Технология
Сабақтың Тақырыбы: Жүннен бұйым жасау
Сынып: 7 
Сабақтың мақсаты:

Білімділік: Оқушыларды жалпы жүннен жасалатын бұйымдармен таныстыру,жасалу технологиясын үйрету, шеберлік арқылы әсемдік пен сұлулықты бағалай білу деңгейін арттыру;

Дамытушылық: Халық қолөнерін игеру арқылы оқушыларды тарихи мұраны қадірлеуге тәрбиелей отырып, ұлттық өнерді қастерлеу, дәстүрді сақтау, экологиялық таза материалдардан бұйым жасаудағы шығармашылық іс – әрекеттерін дамыту;
Тәрбиелік: Оқушыларды салт-дәстүрін бағалай білуге, әсемдікке, ұқыптылыққа, төзімділікке шеберлікке, іскерлікке, икемділікке эстетикалық тәрбие беру, шығармашылыққа баулу.

Міндеті: Қолөнер туралы білімін тереңдету, жасалған бұйымды жаңа дизайн мен сәндік қолданбалы өнер талаптарына сай сәндеуге үйрету.

Сабақтың түрі: Аралас сабақ, практикалық жұмыс.

Сабақтың әдісі: түсіндіру, сұрақ-жауап, өз бетінше практикалық жұмыс. 
Көрнекілігі: презентация, нұсқау карта, суреттер, дайын бұйымдар, нақыл сөздер, шамалы көлемде түрлі түсті жүн, ине т.б.

Құрал-жабдықтар: түрлі түсті жүн, қайшы, таспа, ине, сабын ерітіндісі, төсейтін пластик төсеніші, сорғыш салфетка, ыдыс,  т.б.

Пәнаралық байланыс: өнер, сурет, тарих.

І. Сабақтың барысы:
Қыздар, мен сендерді бүгінгі сабақта көргеніме қуаныштымын. Сендердің күлімдеген жүздеріңді көріп сүйсініп тұрмын. Бүгін біздің сабағымыз аптаның сәтті күнінде өтіп жатыр. Сондықтан сабағымыз сәтті өтсін деп тілейік. Мен барлығыңды жылулық шеңбері – шаттық шеңберіне шақырамын.
Шаттық шеңбері:

Щеңбер болып тұрайық жылы жүзбен,
Бізге келсін қуаныш, нұр іздеген.
Шуақ толған жанымыз, жүрегіміз 
Үлгі алсын көрген жан мына бізден.
Әр халықтың тарихын, мәдениетін, сипаттайтын аса қадірлі мұраларының бірі – халық қолөнері. Қазақтың қолөнері әлемдік деңгейде талайды тамсандырып келеді.

Атадан балаға мирас бола отырып, күні бүгінге дейін жеткен асыл дүниелер кімді де болса бей-жай қалдырмайды. Бұл біздің ұлттық байлығымыз. Оны білу, үйрену, құрметтеу, келешекке жеткізу біздің қасиетті борышымыз. Сондықтан да технология пәнінің мақсаты – халқымыздың қолөнерін игеру, оның тәлім-тәрбиелік мүмкіндіктерін қазіргі ұрпақ тәрбиесіне пайдалана білу болып табылады.

ІІ. Оқушыларға білімдерін тексеру мақсатында қайталау сұрақтар: 
· Жүннен тағы да басқа қандай бұйымдар жасалады?

· Киіз туралы не білесіңдер?

· Бүгінгі сабақта қандай жұмыс турін үйренеміз?

· Моншақ дайындау үшін қандай құралдарды пайдаланамыз?

· Жүн қандай малдан алынады?

· Ең алғаш адамдар қой жүнін қалай пайдаланды?

· Жұмыс барысында қандай қауіпсіздік ережесін есте сақтау керек?
Әр оқушы топта талқылайды, ортаға шығарады, қалғандары толықтырады. Мақсатын шығарады
Қауіпсіздік ереже
· Қайшыны сабымен ұсыну керек.

· Қайшының ұшын сабымен көтерме.

· Өтпейтін қайшымен жұмыс істемеу керек.

· Инені ауызға салуға болмайды.

· Киіз басу барысында ыстық суға абай болу керек.

· Қайшыны қайшыламау керек.

· Қай жұмысты бастасақ та ерінбей, жалықпай, таза, ұқыпты, әдемі етіп, жасауымыз қажет.

ІІІ. Жаңа сабақ.

Ал, балалар, бүгінгі өтетін жаңа сабағымыздың тақырыбы: жүннен жасалатын бұйымдар. 

Киіз басу - ұжымдық үрдіс, бұған әдетте көрші әйелдер мен қыз-келіншектер шақырылған. Киіз басу үшін қой жүнін таңдап алады, негізінен кузем жүн алынады. 

Киіз  - (ағыл. Felt, нем. Filz) (түрікше ajlyk – жамылғы, жапқыш) – қойдың күзем жүнінен басылған, үй тұрмысында пайдаланылатын бұйым. Көшпелі халық өмірінде киіздің алатын орны ерекше. Киіз қазақ жеріндегі көшпелі тайпаларда б.з.б. 1- мыңжылдықта белгілі болған. 
Киіз Басу – дәстүрлі қазақ қоғамында дамыған киіз жасау өнері. Оған жүн талшықтарының бір-бірімен ұйыса байланысатын қасиеті негізге алынған. Қазіргі заманғы шұға басу, байпақ жасау.
Фетр  - (қалпақтық биязы киіз) басу процестері де Киіз Басу дәстүрлі технологиясымен бірдей. 
Жүн – ұйысуға бейім бірден-бір талшық. Ол ылғал мен температура әсерінен және механиклық әрекет нәтижесінде ширайды да, жасалып жатқан бұйымның көлемі кішірейіп, тығыздығы артады: шұға 30 – 35%, киіз бен байпақ 80% - дай шуиды. Киіз Басудағы ең жоғары тығыздық 0,55 г/см3 (байпақтың табаны 0,42 г/см3), тығыздығын бұдан әрі арттырса, жүн талшықтары үзіліп, материал ыдырай бастайды. 
Қазіргі кезде киіз бұйымдары қауырт өркендеу үстінде, шеберлер бұйымды жасауда өте кең ауқымды киізді пайдаланады. Қазіргі заманғы әр түрлі технологияларды пайдалана отырып, сан түрлі фактуралар мен маталарды -жібек, мақта, кендір, тоқыма заттарды уйлестіре отырып, нағыз өнер жауһарларын жасап жур. Олардың ішінде - моншақ, сәнді түйме, шаш қыстырғыш, білезіктер мен белдіктер, сөмкелер, әмияндар, ұялы телефондарға арналған қаптамалар, жеңіл аяқ киім, тіпті етіктер де бар. 
Балалар, біз қазір дымқыл жүннен дайындау жұмыстарын біріктіре келе сәндік моншақ жасаймыз. 
ІV. Практикалық жұмыс.

Нұсқау картасының мазмұнымен таныстыру, таратып беру, орындалу жолын көрсету. 

Жүннен кішкене бөліп алып, қолды сабынды суға бастыра отырып, домалақ моншақтар даярлау. Бұйымның ширайтынын ескере отырып, қажетті мөлшерге дейін жеткізу.

Ашылған жүнді екі алақан арасына аздап қыса отырып, домалақтау. Белгілі бір пішінге келтіру үшін біртіндеп сығымдай отырып нығыздау.

Жылы суда шаю және кептіру.
Сергіту сәт

Жоғары қарап күн көрдім, 
Темен қарап жер көрдім. 
Оңды-соңды бағдарлап, 
Егеменді ел көрдім.

Дайын моншақты ірі маржан немесе ұсақ сәндік моншақтармен кезектестіріп берік жіпке тізбектеу.

V. Қорытынды бөлім: Құрметті оқушылар!

Бүкіл әлем халықтарын таңғалдырып жүрген қазақ халқының қолөнеріне арналған сабағымызды Тәуелсіздігіміздің 22 жылдығына арналған үлкен мерекемізге байланысты «ТӘУЕЛСІЗДІК» сөз жұмбағын шешейік
1. Пәннің атауы
2. Қалыңдықтың бас киімі

3. Киіз үй жабдығы

4. Жүннен талдырып түр салынған төсеніш

5. Өрнекке тоқылатын бұйым

6. Сырып тігілетін төсеніш

7. Табиғи талшық

8. Қой жүнінен жасалған бұйым

9. Киіз басу әдісі
10. Төсектің тұсына ілетін бұйым

11. Тауарды халық алдында көрсету

Оқушыларды бағалау:
Әр бір оқушының жасаған жұмысын қабылдап, баға қойып, жіберілген қателерін қайта түсіндіру. Оқушылар келесі кестені толтырады: өзін – өзі бағалауға және бірін бірі бағалауға мүмкіндік туады.

	№
	Оқушының аты - жөні
	Оқушы
	Топ басшысы
	Мұғалім

	1. 
	
	
	
	

	2. 
	
	
	
	

	3. 
	
	
	
	

	4. 
	
	
	
	

	5. 
	
	
	
	

	6. 
	
	
	
	

	7. 
	
	
	
	

	8. 
	
	
	
	

	9. 
	
	
	
	

	10. 
	
	
	
	


 «Ізгілендіру» диаграммасы.  
	Білемін?
	Үйрендім?
	Білгім келеді ?

	
	
	

	
	
	

	
	
	


Міне, балалар, біздің жасаған жұмыстарымыздың барлығы еңбектің арқасында ғана нәтижеге жеттік деп ойлаймын. Қашанда әдемі, әсем таламмен киіне біліңіздер, тәніңізбен бірге жаныңыз да сұлу болсын! Көңіл қойып тыңдағандарыңызға, сабаққа қатысып, өз халқымыздың қолөнері туралы оқыған, білген, тергендеріңізбен бізбен бөліскендеріңізге көп-көп рахмет. 
Әжем менен анадан, мирас болған бұл өнер,

Келешекте тапсын жалғас - асыл мұра қолөнер.

Ғажайып қой бұл күнде үйрене білген пендеге,

Береміз басқан киізді сый қылып біз сіздерге.
VI. Үйге тапсырма:
Киіз басу туралы қосымша деректерді жазып әкелу
1 КЕСТЕ МОНШАҚ ЖАСАУДЫҢ ТЕХНОЛОГИЯЛЫҚ КАРТАСЫ
	№
	Жұмыс атауы
	Фотосуреттер

	1
	2
	3

	1
	Өнделген дайын жүнді аламыз. Жұмысымыз сәнді және әсем болып шығу боялғаннан жүннің ашық түсін аламыз.  Шар тәрізді моншақ басу үшін кез келген жүн пайдаланылады, жіңішке, жартылай жіңішке, меринос, ангор және т.б. Егер сізде тәжірибеңіз жетіспесе үлкен түйіршктерді жасаудан бастаңыз

	2
	Бұл жұмысты сумен дымқылдап, нығыздап, уқалап орындаймыз. Орамнан біршама жүнді (мысалы 1-2 грамм) үзіп алыңыз. Киіз басу кезінде жүн тығызданып қалуы мүмкін, сондықтан жүнді көбірек алуға тырысыңыз. Жүннің тығызданып қалуы жүннің өзіне және сіздің ынтаңызға байланысты, көбінесе жүн 1,5 – 2 есе тығызданады..

	3
	Жүнді үстел үстіне қойып тығыз шар тәрізді фигураға айналғанға дейін дөңгелетіп ораймыз. Бүйір жақтарын ортасына қарай, кейін төменгі бөлігін жоғары жиыңыз.
	[image: image3.jpg]7o





	4
	Алған бөлігіміз аз болса немесе басқа түспен араластырғыңыз келсе, бөлікті үзіп алып, алдыңғы бөліктің ұшының астына салып ораймыз. Жүнді домалатып орауды тығыз шарға айналғанға дейін жалғастырыңыз.

1 кестенің жалғасы

	5
	Дөңгелегіміздің ұшын жібермей ұстап, сабын суға саламыз. Шар тәрізді жүнді жылы сабынды суға салыңыз. Бұйымды тарқатылып қалмауы үшін саусақтармен ұстап тұрып, түгелдей сабынды суға батырып, содан кейін шығарып домалату керек

	6
	Дөңгелек шарды екі алақанның арасына салып ермексазды жасағандай дөңгелетеміз. Әр түрлі бағыттарға қарай домалатып, шардың пішінін келтіру керек. Бұл кезең 1-2 минут алады. Шар тығызданған кезде, екі алақанның арсында домалатып шардың қалпына келтіреміз. Алғашқы 1-2 минутта шар жұмсақ болады, сондықтан қатты күш түсірмеңіз. Кейін ол тығызданады.

	7
	Шарымыз тез нығыздану үшін астындағы клеенкаға салып дөңгелектеуге болады. Алақанның арасында домалатуды аяқтап, салқын суға малып сабынның ертіндісін шайыңыз. Егер пішінін жоғалтса аздап домалатыңыз. Уақытты тиімді пайдалану үшін моншақтарымызды шаш кептіргіш фен арқылы кептіреміз.

	8
	Кептірілгеннен кейін шар тәрізді моншағымыз дайын!

Дайын моншақтарымыз әсем болу үшін әр түрлі моншақ араластырып кезекпен таспаға тіземіз. Енді олардан моншақ құрауға болады, әрбір шарды инемен тесіп таспаны өткізіңіз.

